
BALIQLARNING TASHQI MUHIT BILAN O`ZARO TA`SIRI 

Boymatova Oygul Amirovna 

mustaqil tadqiqotchi 

 

ANNOTATSIYA 

Ushbu maqolada baliqlarning tashqi muhit bilan o`zaro ta`siri haqida, ayirish orgnlari haqida, 

oziqlanishi haqida, baliqlarning trlari haqida, baliqlarning ogirligi haqida, kattaligi va 

nomlanishi haqida so`z boradi. 

 

Kalit so`zlar: baliq, sistema, og`irlik, orollar, tans, suyak, tangachalar, ozuqa, suvo`tlar. 

Baliqlar har xil kattalikda boʻladi. Filippin orollari yaqinida tarqalgan pondako tanasining uz. 

1 — 1,5 sm, ogʻirligi 1,5 g boʻlsa, eng yirik kit akulasining uz. 15– 20 m ga, ogʻirligi 12 — 14 t 

ga yetadi. B.ning yoshini tangachalari va baʼzi suyaklaridagi yillik halqachalariga qarab 

aniqlanadi. B. 1 — 2 yildan (tezsuzarlar) 100 — 120 yilgacha (beluga) umr koʻradi. Amudaryo 

va Sirdaryoda tarqalgan laqqa baliq 50 — 60 yilga yaqin yashaydi. Oziqlanish usuliga koʻra 

Baliqlarning ogʻzi va tishlari har xil tuzilgan. Baliqlarning faqat jagʻlarida emas, balki til, 

tanglay va halqumida ham tishlari boʻladi (choʻrtan, karas). Baliqlarning tuxumdan chiqqan 

chavoqlari dastlab sariqlik xaltachasi hisobiga oziqlanadi, keyinchalik suv oʻtlari va bir 

hujayrali hayvonlar bilan oziqlana boshlaydi. Yirtqich Baliq (laqqa, choʻrtan, olabuga) boshqa 

Baliq hamda jonivorlarni yeydi. Zogʻora, moy, moʻylovdor Baliqlar oʻsimlik va xayvonlardan 

iborat aralash oziqlar bilan oziqlanadi. Baliqlarning har xil rangda boʻlishi ular terisidagi 

pigmentli hujayralar — xromotoforlarga bogʻliq. Xromotoforlar nerv taʼsirida tashqi muhit 

rangiga mos ravishda rangini oʻzgartirish xususiyatiga ega. Bu hodisa Baliqlarnning 

dushmanlardan saqlanishida katta ahamiyat kasb etadi. 

Baliqlar tana harorati beqaror, sovuqqon jonivorlardir. Tana harorati deyarli suv haroratiga 

yaqin, baʼzan 0,5 — G ortiqroq boʻladi. Serharakat Baliq tana harorati muhit taʼsirida bir oz 

koʻtarilishi, mas, tez suzayotgan tunetsda tana harorati suvnikidan 10°C gacha yuqori boʻlishi 

mumkin. Baliqlar har xil haroratli suvda yashashga moslashgan. Tropik suvlarda yashovchi 

baliqlar 31°C gacha boʻlgan suvlarda, karp tishli baliq Kaliforniyaning 52°C li qaynar 

buloqlarida hayot kechiradi. 

Baliqlar 2 sinfga: togʻayli va suyakli Baliqlarga ajratiladi. Koʻpchilik turlari (96%) suyakli 

Baliqlarga kiradi. Oziqlanish usuliga koʻra plantofaglar, bentofaglar, detritofaglar, fitofaglar 

va yirtqichlarga; koʻpayishiga binoan uvildiriq tashlovchi va tirik tugʻuvchilarga; yashash 

muhitiga koʻra dengiz va chuchuk suv baliqlariga; hayot kechirish xususiyatiga binoan 

oʻtkinchi va oʻtroq baliqlarga ajratiladi. Oʻtkinchi Baliqlar (losossimonlar, bakra, daryo ugori) 

hayotining bir qismini dengizda, boshqa qismini daryoda oʻtkazadi. 

Baliqlar benihoya katta iqtisodiy ahamiyatga ega. Har yili dengiz va okeanlardan bir necha oʻn 

mln. tonna B. ovlanadi. Ovlangan Baliqlarning bir qismi toʻgʻridan-toʻgʻri ovqatga ishlatiladi, 

asosiy qismi qayta ishlanib, tuzlangan, dudlangan, muzlatilgan yoki konserva holida isteʼmol 

qilinadi. Baliqlardan baliq moyi va baliq uni kabi mahsulotlar ham tayyorlanadi. 

Baliqlarning ichki tuzilishi 

Baliqlarning hazm qilish organlari ogʻiz boʻshligʻi, halqum, qiziloʻngach va ichakdan iborat. 

Koʻpchilik baliqlarning jagʻlarida bir necha qator tishlar joylashgan. Zogʻora va ayrim boshqa 

baliqlarning tishlari boʻlmaydi; oshqozoni yaxshi rivojlanmagan. Ular yutgan oziq bevosita 

ichakka tushadi. Zogʻora baliq mayda umurtqasizlar, tuban suv oʻtlari, yashil oʻsimliklarning 

yosh novdalari va barglari bilan oziqlanadi. 

Nafas olish sistemasi jabralardan iborat. Baliqlar suvda erigan kislorod bilan nafas oladi. Ular 

ogʻzi orqali yutilgan suvni jabra teshiklari orqali chiqaradi. Jabralar jabra ravoqlari 

(yoylari)dan iborat. Har bir ravoqning keyingi tomonida och qizgʻish tusli varaqlari, oldingi 

tomonida jabra qilchalari joylashgan (61-rasm). Jabra qilchalari suv bilan oqib keladigan 

oziqning tashqariga chiqib ketishiga yoʻl qoʻymaydi. Jabra varaqlari juda mayda kapillyar qon 

tomirlari bilan qoplangan. Jabralardan oʻtayotgan suvdan kislorod jabra varaqlari 

kapillyarlaridagi qonga shimiladi; karbonat angidrid esa qondan suvga ajralib chiqadi. 

Qahraton qishda muz tagiga kislorod oʻtmasligi yoki issiq yozda iliq suvda kislorod kam erishi 

tufayli baliqlar halok boʻladi. 

Qon aylanish sistemasi yurak, qorin va orqa aortalari, arteriya, vena va kapillyardan iborat. 

Yuragi yurak qorinchasi va boʻlmasidan iborat. Arteriya qoni jabralardan chiqib, umurtqa 

pogʻonasi ostidan butun tana boʻylab oʻtadigan orqa aortaga keladi. 

Toʻqimalarda hosil boʻladigan moddalar almashinuvi mahsulotlari ikkita tasmasimon qoʻngʻir-

qizgʻish buyraklar yordamida qondan filtrlanib, siydikni hosil qiladi. Siydik ikkita siydik yoʻli 

orqali qovuqqa, undan anal teshigi orqasida joylashgan maxsus teshik orqali tashqariga 

chiqarib yuboriladi. 

